
Rusiya–Ukrayna müharibəsi:  
cəbhə boyu mövqe döyüşləri gedir 

Dünyanın ən böyük ərazisinə 
malik olan Rusiya Federasiyası əhalisi 
özündən təxminən üç dəfə az olan 
Ukraynaya qarşı 2022-ci il fevralın 
24-dən müharibə aparır və lakin ötən 
müddət ərzində tərəflərin heç biri 
bu qanlı savaşda ciddi uğura nail ola 
bilməyib. Ekspertlər bunu daha çox 
Ukrayna xalqının öz doğma torpaqlarını 
nəyin bahasına olursa-olsun müdafiə 
etmək əzmində olması ilə izah edirlər. 

Rusiya Silahlı Qüvvələri müharibənin 
ilk günlərində Ukraynanın bir çox şəhər 
və kəndlərini ələ keçirməyə müvə əq ol-
salar da, sonrakı həftələr və aylar ərzin-
də onların bir hissəsini geri qaytarmağa 
məcbur olublar. Bununla bərabər, son 
böyük gözləntilərə rəğmən, Qərb müttə-
fiqlərindən çox sayda silah-sursat alan 
Ukrayna Ordusu rəqibə qarşı genişmiq-
yaslı uğurlu əks-hücum əməliyyatı hə-
yata keçirə bilmir. Bu dəfə artıq Rusiya 
hərbçiləri ciddi müdafiə istehkamları ya-
radaraq qarşı tərəfin çoxsaylı cəhdlərinin 
qarşısını ala bilirlər. 

Bir çox analitiklər Rusiya–Ukrayna 
cəbhəsindəki hazırkı vəziyyəti mövqe 
döyüşləri kimi səciyyələndirirlər. Cəbhə-
də hazırda şahmatçıların dili ilə desək, 
faktiki olaraq pat vəziyyəti yaranıb. Bu-
nun nə qədər davam edəcəyini ehtimal 
etmək çətindir. Politoloqlar düşünürlər ki, 
Ukrayna qış ayları düşənə qədər döyüş-
lərdə ciddi dönüş yaradıb parlaq  qələbə 
qazana bilməzsə, Qərbin Kiyevə hərbi və 
maliyyə dəstəyi kəskin azala bilər. Əslin-
də, Moskva məhz Ukraynanın hərbi ehti-
yatlarını tükəndirmək niyyətilə müharibə-
ni hər vəchlə uzatmağa çalışır. 

Qeyd etmək lazımdır ki, tərəflər ara-
sında mövqe döyüşlərinin getməsi heç 
də o demək deyil ki, digər ərazilərdə 
müharibənin dağıdıcı təsiri hiss olunmur. 
Əksinə, son günlər ərzində rəqiblər pilot-
suz uçuş aparatları – PUA-lar vasitəsilə 
bir-birlərinin hərbi və mülki obyektlərini 
intensiv olaraq raket zərbələrinə məruz 
qoyurlar. Bu zaman hər iki tərəfdə in-
frastruktur dağıdılır və dinc əhali arasın-
da ölən və yaralananların sayı durmadan 
artır.

Rusiya ederasiyasının rəsmi dövlət 
agentliyi olan TASS-ın məlumatına görə, 
dünən səhər saat 10 radələrində Ukray-
nanın Nikolayev və Odessa şəhərlərinə 
raket zərbələri endirilib. Xarkov vilayətin-
də hava zərbələri nəticəsində ağır partla-
yışlar olub. Başqa bir xəbərdə isə deyilir 
ki, Ukrayna Silahlı Qüvvələri son sutka 
ərzində Rusiyanın nəzarətində olan ya-
şayış məntəqələrini 36 dəfə yaylım atə-
şinə məruz qoyublar. 

Dünən Rusiyanın Belqorod və  Kursk 
yaşayış məntəqələrinə dron zərbələ-
ri endirildiyi barədə məlumatlar yayı-
lıb. Ukrayna Silahlı Qüvvələri Donetsk 
vilayətinin Baxmut (şəhərinin şimal və 
cənubundan), Melitopol və Beryansk is-
tiqamətlərində əks-hücumu davam etdi-
riblər. 

Qərb dövlətləri tərəfindən Ukraynaya 
hərbi yardımlar davam etdirilir. Bu günlər-
də AB  Müdafiə Nazirliyi Ukraynaya 400 

milyon dollarlıq yeni hərbi yardım paketi 
təqdim edəcəyini açıqlayıb. Hərbi yar-
dım paketinə hava hücumundan müda-
fiə, artilleriya və döyüş sursatları, zirehli 
maşınlar, tank əleyhinə silahlar və digər 
avadanlıqlar daxildir.

Lakin rəsmi aşinqton və avropalı 

müttəfiqləri Qərbin Kiyevə təhvil verəcə-
yi “ -16” döyüş təyyarələrini idarə etmək 
üçün ukraynalı pilotlara təlim keçmək 
planları ilə bağlı razılığa gələ bilməyiblər.

Məsaim A AYEV,  
“Xalq qəzeti” 

ynəlxalq həyat

ydın İ İ O ,
D -nun xarici ölkələrin  

iqtisadi-siyasi co rafiyası və turizm 
kaf drasının müdiri, rof ssor

– Göründüyü kimi, Rusiya–Ukray-
na müharibəsi üzunmüddətli xarakter 
alır. Tərəflər kompromisə getmək istə-
mir, yalnız öz şərtləri daxilində sülhdən 
bəhs edirlər. 

Ukrayna özü üçün qırımızı xətt 
kimi, Krım da daxil olmaqla, hazırda iş-
ğal altında olan bütün ərazilərinin geri 
qaytarılmasını tələb edir. Kiyevin Qərb-
dəki  müttəfiqləri bu məsələdə onu 
dəstəkləyir. Belə çıxır ki, Ukrayna sülh 
danışıqlarına yalnız Rusiyanın məğlu-
biyyətindən sonra başlaya bilər. 

Rusiya isə elan edir ki, sülh Uk-
raynanın “denasifikasiya”sından sonra 
mümkündür. Bu nə deməkdir, rəsmi 
Moskva tərəfindən bu, tam açıqlanmır. 

AB  Dövlət katibi Entoni Blinken 
bu münaqişədə Rusiyanı artıq məğlub 
hesab edir. Rusiya Prezidenti ladimir 
Putinin fikrincə isə, Ukraynanın itkilə-
ri daha çoxdur və Qərbin dəstəyinin 
heç bir faydası olmayıb və olmayacaq. 
Onun sözlərinə görə, Qərbin müdaxilə-
si münaqişənin daha da uzanmasına 
gətirib çıxaracaq. 

Reallıq budur ki, Rusiya cəbhənin 
bütün təmas xətti boyu dərin müdafiə 
istehkamları qurub və bu minalanmış 
əraziləri yarıb keçmək olduqca çətin və  

təhlükəlidir. 
Ukrayna əvvəllər tezliklə uğurlu 

əks-hücum əməliyyatı keçirəcəyini və 
ərazilərini azad edəcəyini vəd edirdi. 
Lakin bu, baş vermədi. İndi Ukrayna-
nın bütün ümidləri AB  istehsalı olan 
“ -16”-laradır.  

Son vaxtlar Ukrayna Rusiyanın 
mərkəzi rayonlarına, hətta Moskvaya 
raket zərbələri endirir. Buna cavab ola-
raq, Kreml Odessa, Xarkov və Zaporo -
ye şəhərlərini havadan atəşə tutur.

Kritik məsələlərdən biri taxıl sazi-
şidir. Rusiya bu sazişdən çıxıb. Qərb 
bundan çox hiddətlənib. Rusiya Ukray-
nanın Qara dənizdəki limanlarını mü-
hasirəyə alıb. Qərb indi Ukrayna taxılı-
nı quru yolla daşımaq barədə düşünür. 

Hələlik müharibə uzanır, hansısa 
gizli oyun davam edir və planetin geo-
siyasi mənzərəsi dəyişir.  

Rusiya dünyanın müxtəlif yerlərin-
də, eləcə də Afrikada özünə yeni müttə-
fiqlər axtarır. Qərb buna mane olmağa 
çalışır. Münaqişə qlobal xarakter alma-
ğa başlayıb. Gələcək barədə proqnoz 
vermək çətindir, bununla bərabər, ümid 
etmək istərdik ki, sağlam düşüncə qa-
lib gələcək və dünya gücləri, nəhayət, 
ümumi bir məxrəcə gələcəklər. 

Sonda yekun nəticə çıxarmalı ol-
saq deyə bilərik ki, geosiyasi planda 
dünya yeni fazaya daxil olub. Gözü-
müzün önündə iki hissədən ibarət blok 
yaranır. Bunlar ənənəvi və yeni bloklar-
dır. Yeni bloka keçmiş sosialist respub-
likaları və Baltikyanı ölkələr daxil edilir. 
Bu ölkələr Rusiyanı ideolo i və mədəni 
anlamda qəbul etmirlər. 

Digər tərəfdən, Çin və Rusiya e-
derasiyası başda olmaqla, ərq bloku 
formalaşır. ə bu bloka dünyanın bir 
çox inkişaf etməkdə olan dövlətləri də 
qoşulur. 

Göründüyü ki, yeni dünya nizamı 
çox mürəkkəb və proqnozlaşdırılması 
çətin olan bir şəraitdə formalaşır.  

Ekspert rəyi

Maarifçi və demokratik ənənələrə söykənən milli mətbuatımız nəinki 
Azərbaycanda, eləcə də Yaxın və Orta Şərqdə, Rusiyada, Gürcüstanda, 
Dağıstanda, Özbəkistanda və başqa yerlərdə ictimai şüurun, mütərəqqi 
düşüncənin formalaşdırılmasında təsirli rol oynamış, bu istiqamətdə ideya-
məfkurəvi xidmətlər göstərmişdir.

Milli mətbuatın bünövrə daşı olan 
“Əkinçi” qəzetinin qazandığı ən böyük 
uğurlar, ilk növbədə, onun dilinin xalq 
danışığına yaxın olması, elm, maarif və 
mədəniyyətin, ədəbiyyat və incəsənətin 
inkişafına təkan verməsi ilə bağlıdır. Bu 
qəzet      təkcə Azərbaycanda deyil, Da-
ğıstanda, Gürcüstanda, zbəkistanda, 
Krımda, Həştərxanda və başqa yerlərdə 
də yayılmış, özündən sonra bir sıra mət-
bu nəşrlərə cığır açmışdır.  

Azərbaycanda milli mətbuatın uğurlu 
nümunələri qonşu Dağıstanda,  o cüm-
lədən qədim Dərbənddə də ilk mətbu 
nəşrlərinin işıq üzü görməsinə təkan ver-
mişdir. Belə ki, 1920-ci ildə Dağıstanda 
türk dilində “Dağıstan şurası” qəzeti nəş-
rə başlamışdır. Bu qəzetin çapında Azər-
baycanda və bütün İslam dünyasında ilk 
milli sosial-demokrat nəşri olan “Hüm-
mət” qəzetinin birbaşa rolu olmuşdur. 

İlk dövrlərdə qəzet Dərbənd, Samur, 
Tabasaran və ətraf bölgələrdə yaşayan 
azərbaycanlıların həyatını və problem-
lərini işıqlandırmış, 1922-ci ildən başla-
yaraq “Dağıstan fuqaraları” (“Dağıstan 
yoxsulları”) adı ilə nəşr olunmağa baş-
lamışdır. 1931-ci ildən etibarən Cənubi 
Dağıstanın Dərbənd, Tabasaran və ləz-

gi bölgələrini əhatə edən qəzet “Kolxoz 
yolu”, 1932-ci ildən 1960-cı ilə qədər “Le-
nin bayrağı” adı altında nəşr olunmuşdur. 

1950-ci illərin ikinci yarısında sovet 
diktatoru N.Xruşşov tərəfindən aparılan 
anti-Azərbaycan mövqeli “islahatlar” nə-
ticəsində Dərbənddə Azərbaycan dilində 
fəaliyyət göstərən məktəblərin bağlan-
ması və tədrisin rus dilində aparılmasına 
başlanması yerli dövri mətbuata da mənfi 
təsir etdi. Nəticədə, milli qəzetimiz rusdilli 
şəhər qəzeti ilə birləşdirildi. Səlahiyyətli 
orqanların bu qərarı Dağıstan azərbay-
canlıları arasında narazılığa səbəb oldu. 
Əhalinin narazılığı nəzərə alınaraq, 1963-
cü ildə Dərbənddə Azərbaycan dilində 
qəzet fərqli bir adla – “Kənd mayakları”, 
daha sonra isə “Leninçi” adı altında nəş-
rə başladı. Bu dövrdə qəzetin adı 3 dəfə 
dəyişdirildi və 1990-cı ildə Dağıstan Ali 
Sovetinin qərarı ilə Azərbaycan dilində 
“Dərbənd” respublika qəzeti olaraq çap 
olunmağa başladı. Qəzetin nəşri bugünə 
qədər davam edir.

Dərbənd xalqımız mövcud olandan 
Azərbaycanın şimal qapısı sayılmışdır. 
Bolşeviklər bu vilayəti Dağıstana qat-
mışlar. Sovet dövründə Azərbaycan və 
Dağıstan xalqlarının min illərə söykənən 
qardaşlıq əlaqələri görkəmli dövlət xa-
dimləri Əziz Əliyev və Heydər Əliyevin 
fəaliyyətləri ilə daha da gücləndirilmiş, 
müstəqillik illərində Səid Qurbanov kimi 
soydaşlarımızın fədakarlığı ilə davam 
etdirilmişdir. Ənənəvi dostluq əlaqələri, 
görüşləri qəzetin səhifələrində mütəmadi 
olaraq işıqlandırılmış, redaksiyada urna-
list nəsilləri dəyişsə də, qəzetin məramı, 
amalı qorunub saxlanılmışdır.

“Dərbənd” qəzeti mükəmməl çap ba-
zası, peşəkar kadrlar olmadan meydana 
gəlib, gərgin və ziddiyyətli bir dövr olan 
20-ci əsrin sonunda müxtəlif keşməkeşli 
dövrlər yaşayıb. Amma buna baxmaya-
raq, yeganə anadilli mətbu nəşr olaraq 
qardaş Dağıstanda yaşayan soydaş-
larımızın gündəlik həyatını, bu diyarın 
inkişaf mərhələlərini yaradıcı zehniy-
yətlə təbliğ edib, milli, sosial və iqtisadi 
problemləri təhlilini qabardıb və onların 
həllində köməkçi olub. ədakar, yaradı-
cı qələm sahibləri aşağı təminat və cüzi 
maaş müqabilində vətən və millət adına 
hər məhrumiyyətə dözərək doğma “Dər-
bənd” qəzetini yaşadıblar. “Dərbənd” qə-
zeti də “Dəmirqapı Dərbənd”in min illər 
yaşı olan milli-mənəvi varlığını, tarixi nai-
liyyətlərini, ədəbi-bədii məclislərini, ətən 
sevdalı ürəklərin yaradıcılıq nümunələri-
ni, mütəfəkkir alim və şairlərin, çal-çağırlı 
ozanların zəngin irsini yaşadıb. 

Dağ duruşlu, dağ vüqarlı Narınqa-
la əzəmətini, ərənlərin adlarına uyğun 
Qırxlar qapısını, Daşqapını, Carçıqapını, 
Bayat qapını, Orta qapını,  əsrdə inşa 
edilən Cümə məscidini, Calğan dağının 
dəmir iradəsinə söykənən qala duruşu-
nu, ara-sıra itən, oğurlanan, yaralanan 
və bizlərə boylanıb qıvrıla-qıvrıla, sıyrı-
la-sıyrıla dil-dil ötən daşları səhifə-səhifə, 
sətir-sətir ovudub “Dərbənd” qəzeti... 

Bir əsrə yaxın müxtəlif adlar altın-
da fəaliyyət göstərən “Dərbənd” qəze-
ti haqqında cəsarətlə deyə bilərik ki, 

ətəndən kənarda yaşayan soydaşları-
mızın təkcə mədəni həyatını deyil, eyni 
zamanda, təhsil, səhiyyə, idman və gün-
dəlik həyat sahəsindəki uğurları təbliğ 
edərək oxuculara çatdırıb. Xalqımızın 
bağrından qopan ünlü ictimai xadimlərin 
və ziyalıların sayı da “Dərbənd”in sayə-
sində əhəmiyyətli dərəcədə artıb. Eyni 
zamanda, qəzet Dağıstanın cənubunda 
ana dilimizin saflığının qorunub saxlan-
masında müstəsna rol oynayıb.

Qala şəhərin adını daşıyan qəzetin 
ardıcıl şəkildə nəşr olunub bugünümüzə 
qədər gəlib çıxmasında baş redaktorlar 
– Qilas Qilasovun, Əlixan Əlixanovun, 
Hacımahmud Əlifxanovun, Nəriman 
Ağasıyevin, Bulqədər Alxasovun, Təh-
miraz İmamovun, eləcə də dərbəndli 
şair və yazıçılarımızdan ıxibrahim Ma-
nafovun, Əmirbəy Çepivinin, Düriyyə 
Rəhimovanın, Aşıq Sakitin və dünyası-
nı dəyişmiş başqa ziyalıların, eləcə də 
hazırda Dərbəndin parlaq ədəbi sima-
ları olan əxrəddin Oruc Qəribsəsin, 
Elman Abbasın, Zeynəb Dərbəndlinin, 
Tahir Salehin, Safiyat Calğanskayanın, 
Qurbanın və əlbəttə, qəzetin əməkdaş-
larının və redaksiya heyətinin böyük 
xidmətləri olub və bu iş indi də davam 
etdirilir. 

tən illər ərzində qardaş Dağısta-
nın bir çox ağsaqqal sakini qəzetin dai-
mi oxucu sıralarına qoşulmaqla yanaşı, 
onun səhifələrinin materiallarının daha 
zəngin və mənalı olması, milli vətənpər-
vərlik tərbiyəsinə, xalqların sarsılmaz 
dostluğuna böyük önəm verilməsi üçün 
fədakar mövqe sərgiləyiblər.

Təəssüf ki, hazırda 2 min tira la nəşr 
olunan “Dərbənd” qəzeti (baş redaktor 

Tərlan Ələkbərovdur) özünün heç də 
uğurlu günlərini yaşamır və Samurun o 
tayındakı soydaşlarımızın həyatını lazı-
mınca işıqlandıra bilmir. Çətinliklər azmış 
kimi, uzun illər hər cür təzyiq və qadağa-
lara sinə gərən, qanlı-qadalı repressiya 
mərhələlərini adlayıb bugünümüzə başı 
uca, alnıaçıq gəlib çıxan və ana dilimi-
zin, mədəniyyətimizin təbliğində böyük 
xidmətləri olan qəzetin indiki rəhbərliyi  
yarıtmaz fəaliyyəti ilə dilimizin qorun-
masına, milli varlığımızın yaşadılmasına 
laqeyd yanaşır. Dövlət büdcəsindən ma-
liyyələşən qəzetin səhifələrində yer alan 
yazıların ideolo i və siyasi xətti bəllidir, 
amma dərc olunan materiallarda ana dili-
mizin üslubi, qrammatik və digər  məziy-
yətlərinin qorunmasına, nədənsə, biganə 
münasibət  bəslənməsi Dərbənddə ana 
dilini, az qala, məhvə sürükləyir. Üstəlik, 
nə qədər təəccüblü olsa da, “Dərbənd” 
kiril qrafikası ilə çap edilir ki, bu da onun 
naşirlərinə heç də üzağlığı gətirmir.      

On illərlə ana dilimizə, Dağıstanda ya-
şayan soydaşlarımıza şərəfli və unudul-
maz xidmətlər göstərən bir qəzetin başın-
da peşəkar, dilimizin qrammatikasını bilən 
və keşiyində durub zədələnməyə qoyma-
yan, ən azı, Azərbaycanda təhsil almış 
vətənpərvər ziyalılar dayanmalıdır. Bu 
gün qəzetin latın qrafikalı dərslikləri, qəzet 
və urnalları, müasir elmi-bədii ədəbiyyat 
nümunələrini bizim köməyimizlə Dərbən-
də gətirib, anadilli mühiti zənginləşdirməli 
olan, məlum dairələrin məqsədli şəkildə 
unutdurmağa çalışdıqları ədəbi və danı-
şıq dilimizi qoruyub-yaşatmağı bacaran 
rəhbərliyə böyük ehtiyacı var. 

Biz butaylı ziyalılar da “Dərbənd” qə-
zetinin Rusiya ederasiyasında rəsmi 
olaraq Azərbaycan dilində çap edilən tək 
mətbu orqan olduğunu, ana dilimizin, ulu 
və zəngin  mədəniyyət tariximizin təbli-
ği yönündə böyük xidmətlər göstərdiyini 
və Dağıstanda yaşayan soydaşlarımı-
za mənəvi dayaq olduğunu nəzərə ala-
raq köməyimizi əsirgəməməli, bu yöndə 
məqsədyönlü iş aparmalıyıq. 

Samurun o tayında kiril əlifbasının 
boz kölgəsində itib-batan, köməksiz 
həmkarlarımızın ümidinə qalıb imdad 
diləyən “Dərbənd” qəzetinin timsalında 
müqəddəs dilimizi qorumasaq, Məhəm-
məd Tağı Qumrunun X X əsrdə səslən-
miş bu hayqırtısı bizi rahat buraxmaya-
caq:

Tor aq dolub o başlara ki,
əyməzdi ərxə baş,
Tor aqlar i rə onlardan
bir nişan hanı  

Ramiz SAR AY ,   
Azərbay an Yazı ılar irliyi uba 

lməsinin sədri

Avropa anomal istilərin cəngində...
Avropada bu yay, xüsusən də İspaniya, Yunanıstan 

və İtaliya kimi ölkələrdə çox isti keçir. İyulun ortalarında 
ən yüksək temperatur İtaliyanın paytaxtı Romada 
qeydə alınıb – 42 dərəcə Selsi. Bu, İtaliya üçün fəsadlar 
törədir, meşə yanğınlarına səbəb olur. Artıq Siciliya 
adasında onlarla meşə yanğını qeydə alınıb. 

Yanğınların söndürülməsi 
üçün mülki müdafiə qüvvələ-
ri səfərbər olsa da, o yeni 
sahələrə yayılır, insan ölü-
münə səbəb olur. Bildirilir ki, 
meşə yanğınları 4 nəfərin ölü-
münə səbəb olub, təxminən, 
2 min insan təxliyə edilib. 
Yanğınlara müdaxilə edən 1 
meşə işçisi və 2 yanğınsön-
dürən isə yaralanıb.

İqlim dəyişikliyi İtaliyada 
digər fəlakətlərə də səbəb 
olub. Lombardiya regionunda 
güclü külək ağacları avtomo-
billərin üzərinə və yollara aşı-
rıb, binaların dam örtüklərini 
uçurub. Küləyin sürəti saatda 
100 kilometrə çatıb. İctimai 
nəqliyyatın və regionlarara-
sı qatarların hərəkətində fa-
silələr yaranıb. Milanda bütün 
parklar bağlanıb. Breşiada 
azyaşlı qız aşan ağacların al-
tında qalaraq ölüb.

Müxtəlif bölgələrdə güclü 
yağışlar nəticəsində torpaq 
sürüşmələri baş verib. Bəzi 
şəhərlərdə leysan yağışı ilə 
birlikdə güclü dolu yağıb. Əl-
verişsiz hava şəraiti səbəbin-
dən bir çox şəhərdə infrast-
ruktura ciddi ziyan dəyib.

Yunanıstanda da vəziyyət 
çox ağırdır. Bu ölkənin yanğın-
söndürənləri digər ölkələrdən 
olan həmkarları ilə birlikdə 
həddindən artıq istilərin səbəb 
olduğu meşə yanğınları ilə 
mübarizəni davam etdirirlər. 

Meteoroloqlar cümə axşamın-
dan etibarən ölkəni daha bir 
anomal isti günlər silsiləsinin 
gözlədiyini proqnozlaşdırırlar. 
Yunanıstanın Rodos adasında 
meşə yanğınları ardıcıl 10-cu 
gündür ki, davam edir. Artıq 
minlərlə insan, o cümlədən tu-
ristlər adanı tərk edirlər. Yuna-
nıstan hakimiyyəti Rodosdan 
əhalinin evakuasiyasını ölkə 
tarixində ən böyük əməliyyat 
adlandırıb. Korfu və Evbeidən 
də insanlar təxliyə edilir.

Hazırda Yunanıstanda 
anomal istilərin səbəb oldu-
ğu onlarla yanğın söndürü-
lür. Bəzi ərazilərdə yanğının 
söndürülməsinə yerli sakinlər 
cəlb olunur.

ransada da havalar isti 
keçir. lkənin cənub-şərqin-
dəki Dənizkənarı Alplar 
departamentində, Nitsa 
şəhərindən 10 kilometr ara-
lıda yerləşən Kann-sür-Mer 
kommunasında təbii yanğın 
baş verib. Kann-sür-Mer-
dən keçən A8 magistralında 
nəqliyyatın hərəkəti pozulub. 
Həmçinin Antib-Nitsa marş-
rutu üzrə hər iki istiqamətdə 
qatarların hərəkəti də mü-
vəqqəti olaraq dayandırılıb. 
Yanğının söndürülməsində 
80-ə yaxın yanğınsöndürən 
iştirak edir, səlahiyyətlilər he-
likopter də cəlb ediblər. 

Türkiyədə də oxşar vəziy-
yət yaranıb. Bu gün havanın 
temperaturunun Manisa, Ay-
dında 45 dərəcəyə, İstanbul-
da isə 41 dərəcəyə qalxacağı 
gözlənilir. Mütəxəssislər çölə 
çıxacaq vətəndaşlara sağlam-
lıq baxımından böyük risklərin 
olduğu barədə xəbərdarlıq 
ediblər. 

Antalyanın Kəmər turizm 
bölgəsində isə ötən gecədən 
başlayan böyük meşə yanğını 
tüğyan edir. Artıq 60 hektara 
yaxın meşə sahəsi tamamilə 
yanıb. Yanğının söndürülmə-
sində 11 təyyarə, 22 helikopter 
işləyir, 500-dən çox yanğın-
söndürən iştirak edir. Bununla 
belə, səlahiyyətlilər turistlərin 
təhlükədə olmadığını bildirir-
lər. Türkiyənin daxili işlər nazi-
rinin müavini Münin Karaoğlu 
urnalistlərə açıqlamasında 
bildirib: “Həmişə olduğu kimi 
bu mövsümdə də yüksək rütu-
bət və güclü istilik var. lkənin 
müxtəlif bölgələrində meşə 
yanğınları mütəmadi olaraq 
baş verir. Ərazi çox dağlıqdır 
və xilasedicilərin işləməsi çə-
tindir. Ümid edirik ki, tezliklə 
nəzarət altına alınacaq”.

Mədəniyyət və turizm 
naziri Mehmet Nuri Ersoyun 
sözlərinə görə, yanğın yaşa-
yış məntəqələrini təhlükə altı-
na salmır. 

Beləliklə, son illərdə Av-
ropada artan istilik dalğaları 
müşahidə olunur. “World We-
ather Attribution” hesabatına 
görə, bu, insanın fəaliyyətinin 
nəticəsidir. London Kral Kol-
lecinin iqlimşunaslıq üzrə pro-
fessoru Paulo Çeppi deyib: 
Biz əvvəllər də istilik dalğa-

larını müşayiət etmişik. Bun-
lar təsadüfi idi. İndi bu istilik 
dalğaları getdikcə daha çox 
baş verir və daha da güclə-
nir. Biz hesablamışıq ki, keç-
mişdə istilik dalğaları sənaye 
inqilabından əvvəl hər 50 ildə 
bir dəfə baş verirdi. İndi isti-
lik dalğaları 5 dəfə daha tez 
baş verir.  ə əvvəlkindən bir 
dərəcə Selsi daha isti olduğu 
ortaya çıxır. İsti dalğalar hə-
mişə olub, amma indi daha 
da güclənir və tez-tez olur. Bu 
da insan fəaliyyətinin nəticə-
sidir”.

nhan Ə ƏN İYEV,  
“Xalq qəzeti”

“Dərbənd” qəzeti 
imdad diləyir

